საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს შრომის პირობების ინსპექტირების  დეპარტამენტი ზედამხედველობას ახორციელებს ორი მიმართულებით:
· სამუშაო ადგილზე შრომის უსაფრთხოებისა და ჯანმრთელობის მოთხოვნების შესაბამისობაზე;
· იძულებითი შრომისა და შრომითი ექსპლუატაციის პრევენციაზე.
სტატისტიკა
[bookmark: _GoBack]2015 წლიდან შრომის პირობების ინსპექტირების დეპარტამენტი სახელმწიფო ზედამხედველობას შრომის უსაფრთხოების ნორმების დაცვაზე ახორციელებს შრომის პირობების ინსპექტირების სახელმწიფო პროგრამის საფუძველზე, რომლის ფარგლებშიც შრომის უსაფრთხოების მიმართულებით:
· 2016 წლის ოქტომბრის თვიდან შემოწმდა - 11 ობიექტი (ჯამში 2016 წელს შემოწმდა 188 ობიექტი);
· 2017 წელს შემოწმდა - 279 ობიექტი;
· 2018 შემოწმდა - 66 ობიექტი.
იძულებითი შრომისა და შრომითი  ექსპლუატაციის პრევენციის მიმართულებით:
· 2016 წლის ოქტომბრიდან შემოწმდა 11 კომპანია (ჯამში 2016 წელს შემოწმდა 99 კომპანია);
· 2017 წელს შემოწმდა 113 კომპანია;
· 2018 წელს შემოწმდა 123 კომპანია (წლის ბოლომდე დაგეგმილია ჯამში 152 კომპანიის შემოწმება).
საკანონმდებლო მიმართულება:
2017 წლის ოქტომბერში, შრომის პირობების ინსპექტირების დეპარტამენტმა საქართველოს ეკონომიკისა და მდგრადი განვითარების სამინისტროს, ტექნიკური და სამშენებლო ზედამხედველობის სააგენტოსთან თანამშრომლობით შეიმუშავა და საქართველოს მთავრობამ დაამტკიცა ტექნიკური რეგლამენტი "სიმაღლეზე მუშაობის უსაფრთხოების მოთხოვნების შესახებ", რომელიც სიმაღლეზე მუშაობის უსაფრთხოების მოთხოვნებს განსაზღვრავს. ტექნიკური რეგლამენტით რეგულირდება ძირითადი მოთხოვნები სიმაღლეზე სამუშაოების შესრულებისას და პრევენციული ღონისძიებების ზოგადი პრინციპები, წესდება დამსაქმებელთა და დასაქმებულთა ვალდებულებები, რომლებიც მიმართულია უსაფრთხო და ჯანსაღი სამუშაო გარემოს შექმნისაკენ. 
შრომის პირობების ინსპექტირების დეპარტამენის მიერ დამუშავდა და საქართველოს კანონმდებლობაში ტრანსპოზიციის მიზნით მომზადდა შემდეგი ევროდირექტივები:
· დასაქმებულების მიერ სამუშაო ადგილზე სამუშაო აღჭურვილობის გამოყენებისას   უსაფრთხოებისა და ჯანმრთელობის დაცვასთან დაკავშირებული მინიმალური მოთხოვნების შესახებ;
· სამუშაო სივრცეში უსაფრთხოებისა და ჯანმრთელობის დაცვის მინიმალური მოთხოვნების შესახებ;
· ტვირთის ხელით გადატანის უსაფრთხოების მინიმალური მოთხოვნების საკითხზე, რომლიც დროსაც არსებობს მუშაკის მიერ ზურგის დაზიანების რისკი (მეოთხე ინდივიდუალური დირექტივა, # 89/391/EEC დირექტივის მე-16 (1) მუხლის კონტექსტში) (90/269/EE);
· მონიტორიან დანადგარებთან მუშაობისთვის უსაფრთხოებისა და ჯანმრთელობის მინიმალური მოთხოვნების შესახებ (მეხუთე ინდივიდუალური დირექტივა 89/391/EEC დირექტივის მე-16(1) მუხლის კონტექსტში);
· უსაფრთხოებისა და/ან ჯანმრთელობის დაცვის ნიშნების სამუშაო ადგილზე განთავსებასთან დაკავშირებული მინიმალური მოთხოვნების შესახებ;
· სამუშაო ადგილებზე სამშაო აღჭურვილობის გამოყენებასთან დაკავშირებული საკითხები;
· ფეთქებად საშიშ გარემოსგან მომდინარე რისკებისგან დაცვა.

2018 წლის 7 მარტს, საქართველოს პარლამენტმა დაამტკიცა საქართველოს კანონი „შრომის უსაფრთხოების შესახებ“, რომლის მიზანია იმ   ძირითადი   მოთხოვნების     და   პრევენციული ღონისძიებების   ზოგადი   პრინციპების   განსაზღვრა,   რომლებიც   უკავშირდება   სამუშაო  ადგილზე შრომის უსაფრთხოების საკითხებს, არსებულ და მოსალოდნელ საფრთხეებს, უბედური   შემთხვევებისა   და   პროფესიული   დაავადებების   თავიდან   აცილებას, დასაქმებულთა   სწავლებას,   ინფორმირებას,   კონსულტირებასა   და   მათ   თანაბარ ჩართულობას შრომის უსაფრთხოებისა და ჯანმრთელობის დაცვის საკითხებში. კანონი არეგულირებს   დამსაქმებელთა, დასაქმებულთა,  დასაქმებულთა წარმომადგენლებისა და სამუშაო სივრცეში მყოფი სხვა პირების   უფლებებს,   მოვალეობებსა   და   პასუხისმგებლობებს,   რომლებიც დაკავშირებულია  უსაფრთხო  და ჯანსაღი სამუშაო გარემოს შექმნასთან. პირველ ეტაპზე კანონი  ვრცელდება  მძიმე,   მავნე   და   საშიშპირობებიან   სამუშაოებზე, ხოლო მომდევნო წლებში ეტაპობრივად მოხდება სხვადასხვა სექტორების მოცვა.

„შრომის უსაფრთხოების შესახებ“ საქართველოს კანონიდან გამომდინარე, დეპარტამენტის მიერ შემუშავდა და დამტკიცდა:
1. „საქართველოს შრომის, ჯანმრთელობისა და სოციალური დაცვის სამინისტროს მიერ გამოსაყენებელი ადმინისტრაციული სამართალდარღვევის ოქმის ფორმის, მისი შევსებისა და წარდგენის წესის, სააღსრულებო ფურცლის ფორმის დამტკიცების შესახებ“;
1. მომეტებული საფრთხის შემცველი, მძიმე, მავნე და საშიშპირობებიანი სამუშაოების ჩამონათვალი;
1. შერჩევითი კონტროლის წესი და პირობები.

აგრეთვე, დეპარტამენტის მიერ შემუშავდა და დასამტკიცებლად მომზადდა შემდეგი კანონქვემდებარე აქტები:
1. შრომის უსაფრთხოების სპეციალისტის აკრედიტირებული პროგრამის მოცულობა, განხორციელების წესი და პირობები;
1. სამუშაო სივრცეში მომხდარი უბედური შემთხვევებისა და პროფესიული დაავადებების აღრიცხვის რეგისტრაციის, მოკვლევისა და ანგარიშგების წესი.

„შრომის უსაფრთხოების შესახებ“ საქართველოს კანონის შესაბამისად  მიმდინარე წლის აგვისტოდან შემოწმდა 21 კომპანია.
მიმდინარე ეტაპზე, შრომის პირობების ინსპექტირების დეპარტამენტი აქტიურად არის ჩართული „შრომის უსაფრთხოების შესახებ“ საქართველოს კანონში შესატანი ცვილელების დამუშავების პროცესში.
შრომის საერთაშორისო ორგანიზაციის N144 კონვენციის რატიფიცირება
2016 წლის 11 აპრილს სოციალური პარტნიორობის სამმხრივი კომისიის შრომის საერთაშორისო ორგანიზაციის სამმხრივი კონსულტაციების (შრომის საერთაშორისო ნორმები) შესახებ, 1976 წლის N144 კონვენციის რატიფიცირების შესახებ გადაწყვეტილების სისრულეში მოყვანის მიზნით, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრომ განახორციელა შესაბამისი აქტივობები საქართველოს კანონმდებლობით დადგენილი პროცედურების შესაბამისად. 2017 წლის 2 ნოემბერს საქართველოს პარლამენტის N1331-Iს დადგენილებით რატიფიცირებულ იქნა „შრომის საერთაშორისო სტანდარტების განხორციელების ხელშეწყობის მიზნით სამმხრივი კონსულტაციების შესახებ“ შრომის საერთაშორისო კონფერენციის სამოცდამეერთე სესიაზე (ჟენევა, 1976 წლის 21 ივნისი) მიღებული №144 კონვენცია.


